
অষ্টম পরিচ্ছেদ।






তৃতীয় কাফির যুদ্ধ ও দক্ষিণ আফ্রিকায়






ডচ্দিগের পুনরধিকার।




 ইতিপূর্ব্বে নাবালক রাজপুত্র গাইকা (Gaika) ও তাঁহার পিতৃব্য লেম্বির (Adlambe) কথা বর্ণিত হইয়াছে। গাইকা এখন সাবালক হইয়া, তাঁহার পিতার সিংহাসন পুনঃপ্রাপ্ত হইবার নিমিত্ত পিতৃব্যকে কহিলেন; কিন্তু লেম্বি তাঁহার প্রস্তাবে কর্ণপাত করিলেন না। প্রজাগণ প্রায় সকলেই পূর্ব্ব হইতে গাইকার পক্ষে ছিল; সুতরাং গাইকার সহিত তাঁহার পিতৃব্যের এক তুমুল সংগ্রাম বাধিল। ঐ সংগ্রামে গাইকা যে কেবলমাত্র জয়লাভ করিলেন, তাহা নহে; তাঁহার পিতৃব্যকে পর্য্যন্ত ধৃত করিয়া কারাগারে আবদ্ধ করিয়া রাখিলেন। পিতৃব্যও কিন্তু কিরূপ সুযোগ পাইয়া, ১৭৯৯ খৃষ্টাব্দে কারাগার হইতে পলায়ন করিয়া, কতকগুলি অনুচরের সহিত মৎস্য নদী পার হইয়া, বুয়রদিগের বাসস্থানের ভিতর

